
A.L. 233 ta’ l-2009

ATT DWAR L-AMMINISTRAZZJONI FINANZJARJA U L-
VERIFIKA 
(CAP. 174)

Regolamenti tal-2009 li jemendaw ir-Regolamenti dwar il-
Kuntratti Pubbliċi (Emenda Nru.2)

BIS-SAĦĦA tas-setgħat mogħtija bl-artikolu 4 tal-Att dwar l-
Amministrazzjoni Finanzjarja u l-Verifika, il-Ministru tal-Finanzi,
Ekonomija u Investiment għamel dawn ir-regolamenti li ġejjin:-

Titolu.

L.S. 174.04

1. It-titolu ta’ dawn ir-regolamenti huwa Regolamenti tal-
2009 li jemendaw ir-Regolamenti dwar il-Kuntratti Pubbliċi (Emenda
Nru.2) u għandhom jinqraw u jiftiehmu ħaġa waħda mar-Regolamenti
dwar il-Kuntratti Pubbliċi, hawn iżjed ‘il quddiem msejħa bħala “r-
regolamenti prinċipali”.

Jemenda r-
regolament 16 
tar-regolamenti 
prinċipali.

2. Fis-subregolament (2) tar-regolament 16 tar-regolamenti
prinċipali, minnufih wara l-kliem “kuntratti ta’ konċessjoni” għandu
jiżdied il-proviso li ġej:

“Iżda l-awtoritajiet kontraenti għandu jkollhom il-
possibbiltà li jagħmlu d-deċiżjonijiet tagħhom soġġetti għal
kondizzjonijiet li-

(a) jiġu rifjutati jew magħżula kandidati għall-
proċedura ristretta jew negozjata li twassal għall-għoti ta’
kuntratt ta’ konċessjoni ta’ servizz pubbliku; u, jew

(b) tiġi jew ma tiġix imwarrba offerta mitfugħa
wara sejħa għal offerti għall-għoti ta’ kuntratt ta’
konċessjoni ta’ servizz pubbliku meta l-offerti jkunu
magħmula f’pakketti separati; u, jew

(ċ) tiġi rifjutata jew mogħtija offerta mitfugħa
wara sejħa għall-offerti għall-għoti ta’ kuntratt ta’
konċessjoni ta’ servizz pubbliku jew l-għoti ta’ kuntratt ta’
konċessjoni ta’ servizz pubbliku; 

għall-proċedura tal-appelli stipulata fit-Taqsimiet XII u XIII,
liema proċeduri għandhom ikuni soġġetti għal kull emenda li
tistipula l-awtorità kontraenti fis-sejħa għall-kompetizzjoni
qabel proċedura ristretta jew negozjata jew fis-sejħa għall-
offerti.”.

Jemenda 
regolament 33 
tar-regolamenti 
prinċipali.

3. Ir-regolament 33 tar-regolamenti prinċipali għandu jiġi
emendat kif ġej:

(a) is-subregolament (2) tiegħu għandu jiġi sostitwit
bis-subregolament ġdid li ġej:

"(2) Il-funzjoni tal-Bord għandha tkun li jisma’ u
jiddetermina lmenti u, jew oġġezzjonijiet;

(a) preżentati minn kull persuna li għandha
jew li xi darba kellha interess li tintġħażel biex tieħu
sehem f’sejħa għall-offerti jew fin-negozjati ma’
awtorità kontraenti għal kuntratt partikolari ta’
provvista pubblika, servizz pubbliku jew kuntratt ta’
xogħlijiet pubbliċi u li tkun saritilha jew li tirriskja li
ssirlha xi ħsara b’xi ksur allegat minn dawk l-
awtoritajiet elenkati fl-Iskeda 1 u li l-valur tagħhom
ikun jeċċedi s-sebgħa u erbgħin elf euro (€47,000),
skont il-proċeduri stipulati fit-Taqsimiet XII u XIII;
u

(b) preżentati minn kull persuna li għandha
jew li xi darba kellha interess li tintgħażel biex tieħu
sehem f’sejħa għal offerti jew fin-negozjati ma’
awtorità kontraenti għal kuntratt ta’ konċessjoni għal
servizz pubbliku u li tkun saritilha jew li tirriskja li
ssirlilha xi ħsara minn awtorità kontraenti minħabba
xi ksur allegat tal-proċedura mniżżla fis-sejħa għall-
kompetizzjoni iżda biss meta s-sejħa għall-
kompetizzjoni speċifikament tistipula illi jista’ jkun
hemm appell mid-deċizjonijiet tal-awtorità
kontraenti skont dawn ir-regolamenti soġġetti għall-
emendi kif jistgħu jiġu stipulati mill-awtorità
kontraenti fis-sejħa għall-kompetizzjoni; u

(ċ) ilmenti preżentati minn kull persuna li
għandha jew li xi darba kellha interess li tikseb
kuntratt partikolari ta’ provvista pubblika, servizz
pubbliku jew ta’ xogħlijiet pubbliċi u li tkun saritilha
jew li tirriskja li ssirlha xi ħsara b’xi ksur allegat
minn dawk l-awtoritajiet elenkati fl-Iskeda 1 u li l-
valur tagħhom ikun jeċċedi s-sebgħa u erbgħin elf
euro (€47,000), skont il-proċeduri stipulati fit-
Taqsimiet XII u XIII; u

(d) ilmenti preżentati minn kull persuna li
għandha jew li xi darba kellha interess illi tikseb

kuntratt ta’ konċessjoni għal servizz pubbliku u li tkun
saritilha jew li tirriskja li ssirilha xi ħsara b’xi ksur
allegat tal-proċedura mniżżla fis-sejħa għall-offerta
mill-awtorità kontraenti iżda biss meta s-sejħa għall-
offerti speċifikament tistipula illi jista’ jkun hemm
appell mid-deċizjonijiet tal-awtorità kontraenti skont
dawn ir-regolamenti soġġetti għall-emendi kif
jistgħu jiġu stipulati mill-awtorità kontraenti fis-
sejħa għall-offerti.”; u

(b) minnufih wara s-subregolament (3) tiegħu, għandu
jiżdied is-subregolament ġdid li ġej:

"(4) Kull awtorità kontraenti li teżerċita l-għażla
stipulata fil-proviso għar-regolament 16(2) għandha
tindika fis-sejħa għall-kompetizzjoni u, fis-sejħa għall-
offerti illi l-għoti tal-kuntratt huwa soġġett għall-
proċedura tal-appelli kif stabbilita f’dawn ir-
regolamenti skont l-emendi mogħtija f’dik is-sejħa
għall-kompetizzjoni jew sejħa għall-offerti. Id-
dokument għandu jinkludi kopja tat-Taqsimiet XII u,
jew XIII, skont il-każ, kif emendati, għas-sejħa għall-
kompetizzjoni jew sejħa għall-offerti partikolari, għall-
gwida tal-kandidati jew offerenti, skont il-każ.”.

Jemenda 
regolament 84 
tar-regolamenti 
prinċipali.

4. Fis-subregolament (19) tar-regolament 84 tar-regolamenti
prinċipali, minnufih wara l-kliem “Prim’Awla tal-Qorti Ċivili”
għandhom jiżdiedu l-kliem “f’perjodu ta’ għaxart ijiem mid-deċiżjoni
finali tal-Bord tal-Appell”.

